
GOUVÈNÈ CUOMO ANONSE $6.5 MILYON NAN PWOJÈ RESIFASAJ I-190 SOU 

GRAND ISLAND  
 

Travay konstriksyon preliminè ap kòmanse semèn pwochen  
 

Travay reparasyon wout ak pave a ap kòmanse nan mitan mwa Jiyè 
 
 
 
Gouvènè Andrew M. Cuomo jodia te anonse ke yon pwojè resifasaj $6.5 milyon sou 
Niagara Thruway (I-190) nan Grand Island prevwa pou l kòmanse semèn pwochen. 
Travay preliminè sou Thruway a, gen ladan aplatisman pant ak reyabilitasyon kanivo, 
pral fini anvan apre repavajj wout la nan mitan mwa Jiyè. 
 
"Thruway a se yon pati enpòtan nan rezo transpò eta ak yon motè pou afalwa komès 
nasyonal ak entènasyonal ansanm avèk touris toupatou nan upstate, patikilyèman nan 
Lwès New York," te deklare Gouvènè Cuomo. "Repave Niagara Thruway sou Grand 
Island pral amelyore pasaj pou alafwa rezidan ak chofè komèsyal yo ki jis ap pase nan 
zòn lan, ede pou asire yon vwayaj san pwoblèm pou tout otomobilis yo."  
 
Pwojè resifazaj $6.5 milyon an gen ladan toulède liy yo nan direksyon nò ak sid sou 
Niagara Thruway (I-190) and pati sid Pon Grand Island (milepost 14.9) ansanm avèk 
pati Nò nan Pon Grand Island (milepost 20.22). Travay ki te angaje yo gen ladan 
reyabilitasyon de pous nan pave a sou liy pou pase ak kondwi yo, toulède akote, ak nan 
tout antre ak soti sou ranp yo. 
 
Yo prevwa travay la ap fini nan otòn 2016. 
 
"Thruway Authority a angaje pou asire tòll ke otomobilis nou yo peye ap re-envesti nan 
Thruway ke yap vwayaje a chak jou, e pwojè sa montre angajman sa," te deklare 
Direktè Egzekitif pa Entèrim ak Ofisye Anchèf Operasyon, Maria Lehman P.E. 
"Grand Island se yon bijou nan Eta New York ak reyabilitasyon nan seksyon sa nan I-
190 pral ankouraje Nouyòkè yo ansanm avèk vizitè yo kap travèse Niagara River epi 
pwofite eksperyans zile sa a" 
 
Manm Asanble John D. Ceretto te deklare, "Revitalize ekonomi nou an nan Lwès 
New York mande yon envestisman solid nan rebati enfrastrikti nou an. Pwojè resifasaj 
sa pou rezidan Grand Island ansanm avèk pasaje yo ki soti nan rejyon an. Map rete 
tann pou m asire pwochen amelyorasyon nan zòn nou an ki pral ede kenbe ekonomi 
nou an avanse." 

Tòll yo sou pon Grand Island (9 santim pou rezidan Grand Island yo) te jenere preske 
$120 milyon pou pwojè amelyorasyon kapital sou dènye senkan ki sot pase yo.  Ant 
prentan 2016 ak otòn 2018, Thruway Authority a pral envesti $47 milyon anplis nan 
pwojè amelyorasyon kapital ki pral gen ladan yon nouvo revètman ki bay sou direksyon 
nò Pon Grand Island ak penti nan toulède pati nò pon Grand Island. 

